
    గన్నయ సత్కృపాప్తి మరుఁ • గన్నయ ధైర్యముచేతఁ బార్వతిన్

    గన్నయ సాటి సెప్పఁగ ని.క స్నయళాలులు లేరు ధారుణి ||



సీ.  సతతాన్నదాన సు•వ్రతమున బద్ధకంకణహస్తుడై కీర్తి • గాంచి మించె

    అవనీశు వశమైన • యగ్రహారముఁ దెచ్చె లౌకిక ప్రజ్ఞ నల్గడల నెఱపె

    జీర్ణ పర్ణాలయ స్థితి మాని సోమేశ  లింగని సద్ధామసంగుఁ జేసె

    లలిత నానావిధ ఫలరమ్య తరులతో నాటించె మేలైన • తోట యొకటి



తే.గీ. అతఁడు సామాన్యుఁడే మామ • కాన్వయాబ్ది | కల్పభూజుం డనల్పసం కల్పుఁ డమిత

    తేజుడుద్గీత కీర్తి నం.దిత బుధుండు | కన్నయామాత్య వంశసంక్రందనుండు ||



ఉ.  ఆ కరుణాళుఁడుం బరిణయంబునఁ • గైకొనె గూరవాడ వం

     శాకర రామచంద్ర వసుధాసురు కూరిమిపట్టి యయ్యు న 

     స్తోకపతివ్రతామహీమ తోడ నరుంధతి నుద్దిసేయఁగాఁ

     దూకము మించు కామమ వధూమణి సంచితపుణ్యకారిణిన్  ||






మా తృ దే వ తా స్తు తి










-:కా మ మ్మ ప్ర భా వ ము.:-







సీ.  కలిమి కుబ్బదు భర్త • చెలిము కుబ్బునకాని యడియాస కలికానకైన లేదు

    మేను నమ్మదు భగవాను నమ్మునకాని గర్వంబు కలలోనఁ • గానరాదు 

    ఖ్యాతిఁ గోరదు మంచి నీతిఁగోరునకాని వెదకిచూచిన దంభ వృత్తిలేదు

    సొమ్ము మెచ్చ దుపకా రమ్ము మెచ్చునకాని యెద నీసుఁగొనుట యొ క్కింతలేదు



తే.గీ. పరమ మంగళగుణముల • పాలవెల్లి | యాశ్రితావళిపరితాప • మడఁచు నెల్లి

    నళిననేత్రాజనమతల్లి • నాకుఁదల్లి | కామమాంబాభిధానయౌ • కల్పవల్లి ||



సి. పేదసాదల నెంచి , పెట్టెఁబో యన్నంబు చాలఁగా విరిగిన వ్రేలు గట్ట

    చుట్టాలఁ బక్కాలఁ - జూచెఁబో దయతోడ పదుగురిలో భళా భళ యనంగ

    చాకిరేకులఁ బ్రేమ • సారెఁబో  నిరతంబు పేరు సెప్పుక దివ్వె • బెట్టి మ్రొక్క

    పిన్న పెద్దలఁ గని పెట్టెఁబో పంశాభివృద్ధిర స్తనుచు దీ•వెన లొసంగ



తే.గీ. సద్గుణ ప్రచయాలంబ • చారుకీ ర్తి | కాంతజితచంద్రమోబింబ • కలుషకుధర

    పక్షకృంతనశంబ సంద్రక్షణా  విలంబ మాయంబ శ్రీకామ మాంబఁదలఁతు ||



సీ. ఏయమ్మ రాఁజూచి , యెలమితో దామెనల్ లాగికొంచొగి నావు లేగ లరచు

    ఏయమ్మ తనకాళ్ళ • నిడిన మట్టెల మ్రోత విని పాకిరులు క్రియా విధులనుండ్రు

		 ఈ పేజీలో చివరి మార్పు 2 అక్టోబరు 2021న 02:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

